
	1. Բարձր տեխնոլոգիական 
                      արդյունաբերության նախարարություն   
	24.11.2022
01/11.2/9794-2022

	Ի պատասխան ՀՀ վարչապետի աշխատակազմի ղեկավարի 11.11.2022թ.                        թիվ 02/11.8/37123-2022 գրության՝ առաջարկում ենք «Հայաստանի Հանրապետության Կառավարության 2011 թվականի մայիսի 5-ի N 670-Ն և 2015 թվականի դեկտեմբերի 29-ի N 1566-Ն որոշումներում լրացումներ և փոփոխություններ կատարելու մասին» ՀՀ կառավարության որոշման նախագծից հանել 1-ին կետի 2-րդ ենթակետի և 2-րդ կետի 2-րդ ենթակետի «2023 թվականի փետրվարի 1-ից պատվիրատուն կատարողին սույն պայմանագրով նախատեսված ծառայությունները մատուցում է անվճար» պարբերությունները։    
Վերը նշված առաջարկությունը պայմանավորված է ՀՀ փոխվարչապետ Մհեր Գրիգորյանի մոտ 22.10.2022թ. կայացած Ազգային օպերատորի միջոցով կենսաթոշակների, նպաստների և այլ դրամական վճարների վճարման գործընթացի իրականացմանն առնչվող խնդիրների վերաբերյալ քննարկման արդյունքներով, համաձայն որի 2023թ. փետրվարի 1-ից անկանխիկ վճարումներն ամբողջությամբ կիրականացվեն բացառապես բանկերի միջոցով (Ազգային օպերատորն անկանխիկ եղանակով կենսաթոշակ, նպաստ և այլ դրամական վճարներ չի վճարի):
	Առաջարկությունը չի ընդունվել։
Առաջարկն ընդունելու դեպքում 
Գործող կարգավորումների համաձայն («Պետական կենսաթոշակների մասին» օրենքի 35-րդ հոդվածի 4-րդ մաս և «Պետական նպաստների մասին» օրենքի 28-րդ հոդվածի 9-րդ մաս)՝ ինչպես կենսաթոշակը, այնպես էլ խնամքի նպաստը անկանխիկ եղանակով վճարվում են ինչպես բանկի, այնպես էլ Ազգային օպերատորի միջոցով։
Ընդ որում, Ազգային օպերատորի վերաբերյալ դրույթները վերը նշված օրենքներից հանելու նախագծերը Ազգային ժողովում ընդունվել են 1-ին ընթերցմամբ։
Առաջարկն ընդունելու դեպքում կստացվի, որ օրեսդրությամբ նախատեսված է Ազգային օպերատորի կողմից անկանխիկ եղանակով կենսաթոշակի և խնամքի նպաստի վճարում, սակայն ՀՀ կառավարության 2011 թվականի մայիսի 5-ի N 670-Ն և 2015 թվականի դեկտեմբերի 29-ի N 1566-Ն որոշումներով 2023 թվականի փետրվարի 1-ից հետո ընկած ժամանակահատվածի համար սակագներ սահմանված չեն։
Ըստ այդմ, խնդրո առարկա դրույթին, ինչպես նաև նշված որոշումներում առկա՝ Ազգային օպերատորի կողմից անկանխիկ եղանակով կենսաթոշակի և խնամքի նպաստի վճարմանն առնչվող այլ դրույթներին անդրադարձ կկատարվի 2023թ. փետրվարի  1-ից անկանխիկ վճարումները միայն բանկի միջոցով իրականացնելու համապատասխան օրենքներն ուժի մեջ մտնելուց հետո։ 

	2. Արդարադատության նախարարություն
	                  28.11.2022թ․
                       /27.2/52777-2022

	«Հայաստանի Հանրապետության կառավարության 2011 թվականի մայիսի 5-ի N 670-Ն և 2015 թվականի դեկտեմբերի 29-ի N 1566-Ն որոշումներում լրացումներ և փոփոխություններ կատարելու մասին» Հայաստանի Հանրապետության վարչապետի որոշման նախագծի վերաբերյալ առարկություններ չունենք:
	Ընդունվել է ի գիտություն։

	                                       3․ ֆինանսների նախարարություն
	                 01/29/21462-2022

	Ի պատասխան ս․թ․ դեկտեմբերի 2-ին ուղարկված  թիվ 02/11.8/39682-2022 գրության՝ ցանկանում ենք հայտնել, որ «Հայաստանի Հանրապետության կառավարության 2011 թվականի մայիսի 5-ի N 670-Ն և 2015 թվականի դեկտեմբերի 29-ի N 1566-Ն որոշումներում լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ դիտողություններ կամ առաջարկություններ չունենք։
	Ընդունվել է ի գիտություն։

	                                      4.Կենտրոնական բանկ 
	06.12.2022թ․
15.1-07/0884-22

	Համաձայն  Հայաստանի Հանրապետության վարչապետի աշխատակազմի ղեկավարի 11.11.2022 թվականի թիվ 02/11.8/37123-2022 գրության՝ հայտնում ենք Ձեզ, որ «Հայաստանի Հանրապետության կառավարության 2011 թվականի մայիսի 5-ի N 670-Ն և 2015 թվականի դեկտեմբերի 29-ի N 1566-Ն որոշումներում լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ Հայաստանի Հանրապետության կենտրոնական բանկն առաջարկություններ և դիտողություններ չունի:
Միաժամանակ, հաշվի առնելով, որ Հայաստանի Հանրապետության կենտրոնական բանկի խորհրդի 2015 թվականի հունվարի 13-ի ««Էլեկտրոնային փողի թողարկման և սպասարկման (շրջանառության) կարգն ու պայմանները, էլեկտրոնային փողով գործառնությունների իրականացմանը ներկայացվող պահանջները» Կանոնակարգ 16.02-ը հաստատելու և Հայաստանի Հանրապետության կենտրոնական բանկի խորհրդի 2010 թվականի ապրիլի 13-ի թիվ 73-Ն որոշումն ուժը կորցրած ճանաչելու մասին» թիվ 2-Ն որոշման համաձայն՝ սոցիալական էլեկտրոնային փողի հաշվին առկա միջոցները կարող են կանխիկացվել դրանց օգտագործողների կողմից մինչև 2023 թվականի փետրվարի 1-ը, առաջարկում ենք Հայաստանի Հանրապետության կառավարության 2011 թվականի մայիսի 5-ի «Կենսաթոշակ վճարելու կարգը հաստատելու մասին» N 670-Ն որոշման և Հայաստանի Հանրապետության կառավարության 2015 թվականի դեկտեմբերի 29-ի «Մինչև երկու տարեկան երեխայի խնամքի նպաստ նշանակելու և վճարելու կարգը հաստատելու և Հայաստանի Հանրապետության կառավարության 2014 թվականի հունվարի 30-ի N 145-Ն որոշման մեջ փոփոխություն կատարելու մասին» N 1566-Ն որոշման 4-րդ հավելվածները նախապես խմբագրել այդ տրամաբանությամբ՝ հետագայում հնարավոր հակասություններից և գործնականում առաջացող խնդիրներից խուսափելու նպատակով։
	Ընդունվել է ի գիտություն։
Քննարկվող որոշումների 4-րդ հավելվածները կվերանայվեն Ազգային ժողովի 2022 թվականի նոյեմբերի 15-ից գումարված հերթական նիստերի ընթացքում առաջին ընթերցմամբ ընդունված «Պետական նպաստների մասին» Հայաստանի Հանրապետության օրենքում լրացումներ և փոփոխություններ կատարելու մասին» օրենքի (Կ-378-26.09.2022,07.11.2022-ԱՍ-011/1) և «Պետական կենսաթոշակների մասին» օրենքում փոփոխություններ կատարելու մասին» օրենքի (Կ-3781-26.09.2022-ԱՍ-011/1)՝ նախագծերի ընդունումից հետո (արդյունքում ուժը կորցրած կճանաչվեն Ազգային օպերատորի միջոցով կենսաթոշակներն և նպաստներն անկանխիկ եղանակով վճարելու վերաբերյալ դրույթները)։

	Նախագիծը ներկայացված է հանրային քննարկման։
	




